
ҚАЗАҚСТАН РЕСПУБЛИКАСЫНДАҒЫ  
АУЫЛ ШАРУАШЫЛЫҒЫ МАҚСАТЫНА АРНАЛҒАН  

ЖЕРЛЕРДІҢ ҚҰҚЫҚТЫҚ МӘСЕЛЕЛЕРІ

Бұл мақалада Қазақстан Республикасындағы ауыл шаруашылығы мақсатына арналған 
жерлердің құқықтық мәселелері қарастырылған. Қазіргі уақытта өзекті мәселе жер қатынас-
тарын өзгертудегі басты мақсатқа қол жеткізу және сайып келгенде, ауылшаруашылық 
экономикасын реформалау болып табылады – бұл бірінші кезекте кооперативтерді ұйымдастыру; 
екіншіден, мемлекеттің қатысуынсыз акционерлік қоғамдар құру. Ауыл шаруашылығында жерге 
меншіктің әртүрлі нысандарын пайдаланудың орындылығы туралы мәселе ауыл шаруашылық 
реформаларының жүргізілуінде болып тұр. Жер қатынастары заңнамасын жетілдіру процесі 
жүруде, ауыл шаруашылық жерлерін пайдалану тиімділігін арттыру жолдары мен әдістерін 
ғылыми іздестіру жалғасуда. Өкінішке орай, 2021 жылы жер заңнамасының жекелеген 
нормаларын қолдануға мораторий аяқталады, Қазақстан Республикасының Жер кодексінің кейбір 
ережелеріне өзгертулер мен толықтырулар қажет. Сол себепті Қазақстан Республикасының 
қолданыстағы жер заңнамасын зерделеп, оның кемшіліктерін, қайшылықтары мен олқылықтарын 
анықтау қажет етеді. 

Зерттеудің ғылыми жаңалығы таңдалған тақырыппен, дамуға жүйелі көзқараспен, Қазақстан 
Республикасының жер реформасы жағдайындағы ауылшаруашылығындағы жер қатынастарын 
құқықтық реттеу мәселелеріне жан-жақты талдау жасаумен анықталған. Әр түрлі көзқарастарды 
сыни тұрғыдан талдау негізінде мақала зерттелетін мәселелердің теориялық және тәжірибелік 
мәселелері туралы өз көзқарасын ұсынды және дәлелдеді.

Түйін сөздер: шаруашылық мақсатына арналған жерлер, ҚР-дың Жер кодексі, жер учаскесі, 
жайылымдар, ауыл шаруашылық өндірісі, жер пайдаланушылар.

Legal problems of agricultural land  
in the Republic of Kazakhstan

This article discusses the legal problems of agricultural land in the Republic of Kazakhstan. At pres-
ent, the urgent issue remains to achieve the main goal of transforming land relations, and, ultimately, re-
forming the agricultural economy – this is, firstly, the organization of cooperatives; secondly, joint-stock 
enterprises without state participation. The question of the appropriateness of using various forms of land 
ownership in agriculture underlies the ongoing agricultural reforms. Currently, the process of improving 
the legislation of land relations is ongoing, the scientific search for ways and methods to increase the 
efficiency of agricultural land use is ongoing. Unfortunately, in 2021 the moratorium on the application 
of certain norms of land legislation ends, and some rules, changes and amendments to the Land Code of 
the Republic of Kazakhstan are needed. Therefore, it is necessary to study the current land legislation of 
the Republic of Kazakhstan and identify its shortcomings, contradictions and gaps.

The scientific novelty of the study is determined by the chosen topic, a systematic approach to de-
velopment, a comprehensive analysis of the problems of legal regulation of land relations in agriculture 
in the context of land reform of the Republic of Kazakhstan. Based on a critical analysis of various views, 
the article offers and substantiates its vision of theoretical and practical issues of the studied problems.

Key words: agricultural land, Land Code of the Republic of Kazakhstan, land, pastures, agricultural 
production, land users.

Правовые проблемы земли сельскохозяйственного назначения  
в Республике Казахстан

В данной статье рассматриваются правовые проблемы земли сельскохозяйственного 
назначения в Республике Казахстан. В настоящее время особо актуальным является вопрос земельных 
отношений и, особенно проблемы реформирования сельскохозяйственной экономики, а именно, 
касающихся, в первую очередь, организации кооперативов и создания акционерных обществ без 
участия государства. Вопрос целесообразности использования в сельском хозяйстве различных 
форм земельной собственности лежит в основе проводимых аграрных реформ. В настоящее 
время идет процесс совершенствования законодательства земельных отношений, продолжается 
научный поиск путей и методов повышения эффективности использования сельскохозяйственных 
земель. К сожалению, в 2021 году заканчивается мораторий на применение отдельных норм 
земельного законодательства, и необходимы некоторые нормы, изменения и дополнения в 
Земельный кодекс Республики Казахстан. Поэтому важно исследовать действующее земельное 
законодательство Республики Казахстан и выявить его недостатки, противоречия и пробелы.

Научная новизна исследования определена выбранной темой, системным подходом к развитию, 
всесторонним анализом вопросов правового регулирования земельных отношений в сельском 
хозяйстве в условиях земельной реформы Республики Казахстан. На основе анализа различных 
точек зрения авторы представили и доказали свою точку зрения о теоретических и практических 
проблемах исследуемых вопросов.

Ключевые слова: земли сельскохозяйственного назначения, Земельный кодекс РК, земельный 
участок, пастбища, сельскохозяйственное производства, землепользователи.

Кіріспе

2016 жылғы 15 маусымда Мǝжіліс де-
путаттары «Жер кодексініӊ кейбір нормала-
рын тоқтата тұру туралы» заӊ жобасын екі 
оқылымда мақұлдады. Мұныӊ себебі Қазақстан 
Президентініӊ жарлығы болды. Халық ереуілге 
шықты. ҚР-дағы Жер кодексіне өзгертулер мен 
толықтырулар – «Қазақстан Республикасыныӊ 
Жер кодексіне өзгерістер мен толықтырулар 
енгізу туралы» 2015 жылғы 2 қарашадағы            
№ 389-V ҚР-дыӊ Заӊы болды (ҚР Жер кодексіне 
өзгерістер мен толықтырулар енгізу туралы Заӊы, 
2015). Бастапқы өзгертулер жер учаскелерін 
ҚР-дыӊ азаматтарына (ауыл шаруашылық 
жерлерін жалға беру жǝне кейіннен сатып алу 
мүмкіндігімен) жǝне шетелдік азаматтарға 
(меншік құқығында сатып алу мүмкіндігімен) 
жалға беруге бағытталған.

ҚР-дыӊ қазіргі Жер кодексінің 24-бабына 
сәйкес, ауыл шаруашылығы мақсатына арналған 
жер жеке меншікте, сондай-ақ жер пайдала-
ну құқығында болуы мүмкін. Жер пайдалану 
құқығы тұрақты немесе уақытша иеліктен шыға-
рылуы немесе иеліктен шығарылуы, ақылы не-
месе ақысыз негізде сатып алуға болады. Жер 
пайдалану құқығына меншік құқығы байла-
нысты нормалар қолданылады, себебі Жер 
кодексінде меншік құқығыныӊ сипатына қайшы 
келмейді (Жер кодексі, 2003).

ҚР-дыӊ қазіргі Жер кодексінің 24-бабы-
на 1-тармақшасында шетелдіктер, азаматтығы 
жоқ адамдар, шетелдік заңды тұлғалар, сондай-
ақ жарғылық капиталындағы шетелдіктердің, 
азаматтығы жоқ адамдардың, шетелдік заңды 
тұлғалардың үлесі елу пайыздан асатын заңды 
тұлғалар ауыл шаруашылығы мақсатындағы 
жер учаскелерін жиырма бес жылға дейінгі 
мерзімге жалдау шарттарымен уақытша жер 
пайдалану құқығымен ғана иелене алады (Жер 
кодексі, 2003).

Шетелдіктердіӊ, азаматтығы жоқ адам-
дардыӊ жǝне шетелдік заӊды тұлғалардыӊ (мем-
лекеттік емес) жеке меншігіне жер учаскелері 
ауыл шаруашылығы тауарларын өндіруге, 
ор ман өсіруге, игеруге немесе өнеркǝсіптік 
жǝне өнеркǝсіптік емес, соныӊ ішінде тұрғын 
үйлерге, ғимараттарға ғимараттар, құры лыс-
тар) жǝне олардыӊ кешендерi, ғимараттарды 
(құрылыстарды, құрылыстарды) тағайын-
да лғанға сǝйкес ұстауға арналған жер учас-
келерiн қоса алғанда, сондай-ақ коммерция лық 
шаруашылығы мен орман өсiруге арналған жердi 
қоспағанда берілген (берілген) жер учаскелері 
болуы мүмкін. Шетелдіктердіӊ, азаматтығы жоқ 
адамдардыӊ жǝне шетелдік заӊды тұлғалардыӊ 
жеке меншігіне Қазақстан Республикасыныӊ 
шекара аймағында жǝне шекара белдеуінде 
орналасқан жер учаскелерін беруге жол 
берілмейді (Жер кодексі, 2003).

Қазақстан Республикасындағы ауыл шаруашылығы мақсатына арналған жерлердің құқықтық мәселелері

Ауыл шаруашылық мақсатына арналған 
жерлерді жеке меншікке алуға шетелдіктерге 
тыйым салуды ғана емес, сонымен бірге 
шетелдіктердіӊ бұл тыйымды айналып өту 
мүмкіндігін болдырмайтын мехнизмдерін де 
қарастырған.

ҚР-дыӊ аймақтарындағы жер нарығы екі 
жолмен қалыптасқан: бастапқы жер нарығында 
жерді жеке меншікке стандартты құн негізінде 
мемлекет меншігіне сатады. Жердіӊ кадастрлық 
(бағалау) құны – нормативтік баға болып табы-
лады. Кадастрлық құнды есептеуде жеке мен-
шік ұсыну (сату) жǝне жер учаскесіне жалдау 
құқығын сату үшін алым, ал шаруа немесе 
фермер қожалықтары үшін жер салығыныӊ 
сомасын төлейді. Қазақстандықтар ауыл шаруа-
шылық жерлерін жеке меншікке, біріншіден, 
10 жылға дейінгі мерзіммен жалға алынған 
жерді жеӊілдетілген бағамен (50%) сатып ала 
алады, екіншіден, аукцион арқылы ала алады. 
Сондай-ақ, қолданылып отырған жер бұрын 
жалға берілген жер учаскелерін жеке меншікке 
пайдаланушыларда 50% жеӊілдікпен сатып алу 
құқығы беріледі, сонымен қатар осы соманы он 
жылға дейінгі мерзімге бөліп төлеуге болады. 

Теориялық және әдіснамалық негіздері

Ғылыми мақаланың теориялық маңыз-
ды лығы, оның нәтижелерінің жер құқықтың 
теориялық тұжырымдамаларына жаңа ғылыми 
дәлелдер мен нәтижелермен толықтыратынымен 
түсіндіріледі. 

Осы мақаланы жазу барысында жалпы диа-
лектикалық, танымдық, логикалық, салыс-
тыр малы құқықтық, формальді-заңи кешенді 
зерттеу, құқықтық модельдеу, жүйелік және 
басқа да әдістер қолданылды.

Мақаланың зерттелу деңгейі

Мақаланы жазу барысында жердің құқықтық-
теориялық мәселелерiн – А.Е. Бектұрғанов, 
Л.Қ. Еркiнбаева, А.Х. Хаджиев, Г.А. Стамку-
лова, Ю.Г. Жариков, Г.Е. Быстров, Б.Б. Бегали-
ев, А.З. Каскеева, К. Келлей, Б. Меулен және 
тағы да басқа заңгер ғалымдардың жер құқық 
қатынастарының жалпы негiздерiн зерттеуге 
арналған құнды ғылыми еңбектерi қолданылды. 

Негізгі бөлім 

Жақында қабылданған «ҚР-дың Жер ко-
дексіне өзгерістер мен толықтырулар енгізу ту-

ралы» ҚР-дыӊ 2015 жылғы 2 қарашадағы № 389-
V Заӊына көп сын пікірлер туындады. (Қазақстан 
Республикасыныӊ Жер кодексіне өзгерістер мен 
толықтырулар енгізу туралы. 2015). 

Бұл өзгерістер 100 нақты қадамды ұлт жо-
спары бес институционалды реформаны іске 
асыру кезінде ауыл шаруашылық жерлерін ныса-
налы пайдалану мақсатында рыногқа шығаруға 
қатысты, жер учаскесініӊ нысаналы мақсатын 
өзгерту тǝртібін жеӊілдетуге бағытталған 
болатын. 

Жер кодексіне өзгерістер мен толықты ру-
лардың басты мақсаты – ауыл шаруашылығы 
мақсатына арналған жерлерін жеке меншікке 
беруді ынталандырудыӊ жаӊа механизмдерін 
енгізу болатын, соныӊ ішінде оларды жеке ше-
лендіру жǝне олардыӊ ұтымды жǝне тиімді пай-
даланылуын қамту үшін ұйымдас тырушылық-
құқықтық шаралар жиынтығы арқылы іске 
асыру (Стамкулова).

Қоғамныӊ ǝрекетіне байланысты Мемле-
кет басшысы «2016 жылғы 30 маусымдағы 
«Қазақстан Республикасы Жер кодексініӊ 
кейбір нормаларыныӊ қолданылуын тоқтата 
тұру туралы жǝне Қазақстан Республикасыныӊ 
2015 жылғы 2 қарашадан бастап қолданысқа 
енгізу туралы» заӊына қол қойды. Қазақстан 
Республикасыныӊ Жер кодексіне өзгерістер мен 
толықтырулар енгізу туралы» заӊда 2021 жылға 
дейін жер заӊнамасыныӊ кейбір нормаларын 
пайдалануға мораторий ұзартылған болатын 
(Қазақстан Республикасы Жер кодексініӊ кейбір 
нормаларыныӊ қолданылуын тоқтата тұру тура-
лы заӊ, 2016). 

Өкініштісі, 2021 жылы Жер кодексінің же-
келеген нормаларын пайдалануға мораторий 
аяқталады, сол себепті ҚР Жер кодексініӊ кейбір 
нормаларына өзгертулер мен толықтырулар қажет 
етіп отыр. Осыған орай ҚР-дыӊ қолданыстағы 
Жер кодесінің нормаларын қайтадан зерт-
теп, оныӊ кемшіліктерін, қайшылықтары мен 
олқылықтарын анықтау керек болып тұр.

Қазіргі таңда мал жаю мәселесі өзекті бол-
ғандықтан, сонымен қатар жайылым жерлерді 
тиімді пайдалану мақсатында Парламент депу-
таттары жайылымдар мǝселесін зерттей келе, 
«Жайылымдар туралы» Қазақстан Республика-
сы Заӊыныӊ жобасын ǝзірледі. Заӊға Мемлекет 
басшысы қол қойып, 2017 жылғы 20 ақпанда 
күшіне енді (Жайылымдар туралы заӊ, 2017). 
Осы уақытқа дейін еліміздің тарихында бұндай 
заӊ болған емес. Оныӊ бірегейлігі – заӊ нормала-
ры мал шаруашылығын жүргізуді жандандыруға 
жағдай жасайды.

«Жайылымдар туралы» Қазақстан Респу-
бликасы заӊы қабылданғанға дейін мал жаю 
жǝне жайылым жерлерді қолдану мен пай-
далану заӊмен реттелмеген болатын, жайы-
лым жерлерінің жағдайы төмендеп, жайылым 
экожүйелері нашарлаған. Осы заӊ нормала-
рында уǝкілетті орган мен жергілікті атқарушы 
орган дардыӊ жайылым жерлерді ұтымды және 
тиімді пайдалану мǝселелері бойынша жүйелі 
жұмыстар қарастырылған (Жайылымдар туралы 
заӊ, 2017).

Бұл заӊныӊ басты жаӊалығы – еліміздіӊ ǝр 
ауылдық округтері жерінің климаттық ерек-
шеліктері мен аумақтарда мал жаюдыӊ керекті 
дǝстүрлерін негізге ала отырып, жайылымдар-
ды басқару мен пайдаланудыӊ өзіндік жоспа-
рын ǝзірлейді. Одан ǝрі аудандық мǝслихатта 
бекітіліп, ǝділет органдарында тіркелу ке-
рек. Тіркеу нөмірін берген сәттен бастап, бұл 
құжат заӊды актіге ие болады. Осыған орай, 
ǝрбір ауылдық округ өзіне тиесілі актісінде 
жайылымдық жерлерді пайдалануды көздейтін 
жоспармен жұмыс істеуі керек. Сонымен қатар, 
заӊға орай ǝр бір мүдделі жер пайдаланушы-
лар жоспарды жасауға, қатысуға жǝне жайы-
лымдарды беру мен пайдалану үшін жергілікті 
қоғамдастықтыӊ жиналыстары мен жиналыста-
рына қатысуға құқылы болады. Олар жоғары 
тұрған мемлекеттік органдарға не болмаса 
Үкіметке, министрлікке жүгінудіӊ қажеті бол-
майды. Барлығы жергілікті деӊгейде шешілу 
керек, «Жайылымдар туралы» ҚР Заӊы осындай 
мүмкіндік береді (Дуйсебаев).

«Жайылымдар туралы» заӊныӊ күшіне енге-
ніне 2 жыл уақыт өтті, дегенімен жайылым 
жерлерінің жетіспеушілігі мǝселесі ǝлі күнге дейін 
шешілмеген түйін болып тұр. Бұл өз кезегінде 
ауыл тұрғындарыныӊ көптеген шағымдарын ту-
дырады. Біздіӊ ойымызша, құзырлы органдардыӊ 
ауылдықтардың алдындағы жайылым жерлеріне 
деген жауапкершілігін арттыра отырып, заӊда 
жүктелген міндеттерді уақтылы орындауы керек 
деп ойлаймыз.

Сонымен қатар, ауыл шаруашылық ұйым-
дарыныӊ, шаруа (фермер) қожалықтарыныӊ, ҚР 
азаматтары мен шетелдіктердіӊ жер участігіне 
деген құқығын неғұрлым толық қамтамасыз 
ету кезінде жерге мǝмілелер жасауда мақсатсыз 
және ұтымсыз пайдалану, басқа санаттарға ау-
ыстыру мүмкіндігін болдырмайтын жағдайлар 
жасау қажет. Ауыл шаруашылық жерлері 
айналымыныӊ реттелмеуі ауыл шаруашылық 
жерлерін пайдалануды неғұрлым егжей-тегжей 
жазылған арнайы заӊның болуы жǝне жер ай-

налымын мемлекеттік реттеу туралы арнайы 
құқықтық актіні қабылдауды қажет етеді. 

Қазіргі уақытта жер қатынастарын өзгер-
тудегі басты мақсатқа қол жеткізу, сайып кел-
генде, ауыл шаруашылық экономикасын рефор-
малау – бұл бірінші кезекте кооперативтерді 
ұйым дастыру болып табылады; екіншіден, мем-
ле кеттіӊ қатысуынсыз акционерлік қоғамдар 
ашу. 

Жер реформасыныӊ құқықтық аспектілерін 
зерттеуде, Б.Б. Бегалиев былай деген: «Бұл күр-
делі ǝлеуметтік-экономикалық құбылыс және 
оны іске асыруда, еӊ бірінші, елдің экономи-
касының дамуы аграрлық секторымен бірге 
дамиды, өйткені ауыл шаруашылық өнімдерін 
өндіруде жер өндірістіӊ негізгі құралы және 
сонымен қатар жетекші рөл атқарады. Жер – 
ауыл шаруашылық өндірісініӊ негізгі факто-
ры. Ауыл шаруашылығында еӊ бірінші жердіӊ 
құнарлылығы, яғни өсімдіктерге қажетті пайда-
лы қоректік заттардыӊ жинақталуы жǝне берілуі 
жатады. Аграрлық секторда жер екіжақты функ-
цияны орындайды, біріншіден, өндірістіӊ негізгі 
құралдары, екіншіден, өндіргіш күштерді ор-
наластыратын орын. Жер реформасы ǝрдайым 
экономиканыӊ аграрлық секторында экономи-
калық қайта құру мақсатын көздейді, бірақ со-
нымен бірге аграрлық реформаны ауылдық жер-
лерде жер реформасынсыз жүзеге асыру мүмкін 
емес» (Бегалиев, 2003).

Л.К. Еркинбаева мен А.Т. Озенбаеваның 
еңбектерінде, ауыл шаруашылық жерлер «ай-
рықша» санаттағы жер болып табылатын дығын 
атап кеткен. Бұл жерлердіӊ құқықтық режимі 
«айрықша нысаны мен субъект құрамына» бай-
ланысты бірқатар маӊызды ерекшеліктерге ие 
деген. Жер учаскелерініӊ меншік иелері мен 
жерді пайдаланушылардың жекелеген құқықтар 
мен міндеттердіӊ берілген және оны пайдалану 
мен қорғау тǝртібінен, сондай-ақ осы жерлердіӊ 
аумағын аймақтарға бөлу шарттары мен талап-
тарынан туындайды деп атап кеткен (Еркинбае-
ва & Озенбаева А.Т., 2019).

 Ауыл шаруашылық алқаптарыныӊ негізгі 
анықтамасы ҚР-дыӊ Жер кодексініӊ 97-бабына 
сǝйкес «ауыл шаруашылығы мақсаттары үшін 
берілген немесе осы мақсаттарға арналған жер-
лер ауыл шаруашылық мақсатындағы жерлер 
деп танылады» (Жер Кодексі, 2003). 

Айта кететін мәселе, орман жǝне су ресур-
стары, қорғаныс, ерекше қорғалатын табиғи 
аумақтардың жер учаскелері ауыл шаруашылық 
мақсаттарына арналған жерлері ретінде шөп 
шабу, мал жаю мақсатында пайдаланылуға бола-



56

ды. Бұндай пайдалану уақытша негізде қолдану 
болады. 

Ғалымдардыӊ арасында ауыл шаруашылығы 
жерлерін уақытша пайдаланылатын басқа санат-
тардағы барлық жер учаскелерін пайда лануға 
беру қажеттілігі туралы айтқан ойлары бар.

Атап айтқанда, Ю.Г. Жариков: «Ауыл шаруа-
шылық мақсатындағы жерлерді пайдалану 
туралы заӊнама тек бір ғана санаттағы ауыл 
шаруашылық жерлерін ғана емес, сонымен 
қатар ауыл шаруашылық өндірісі үшін пайда-
ланылатын барлық басқа жерлерді, қай қорда 
(санаттарда) орналасқан жерлер жатады» деп 
жазады (Жариков, 1969). А.Е. Бектұрғанов, 
«ауыл шаруашылық мақсатындағы жерлерге 
кол хоздарға, совхоздарға, басқа да ауыл шаруа-
шылық кǝсіпорындарына жеке жер массасы 
түрінде тұрақты пайдалануға берілген жер – 
ауыл шаруашылығы алқаптары жǝне өзге жер 
санаттарыныӊ бөлігі ретінде оған ауыл шаруа-
шылығы мақсаттарына арналған жер тұрақты 
пайдалануға берілген жер кірген. Оларға елді 
мекендердегі орман жǝне су қорлары жердіӊ 
бөлігі болып табылады, бірақ олардыӊ бір 
уақытта ауыл шаруашылық қажеттіліктеріне 
берілген ауыл шаруашылық жерлеріне тиесілі 
(Бектұрғанов, 1986). А.Х. Хаджиевтің пікірін-
ше, мұндай тǝсіл қолданылмайды, басқа санат-
тағы жерлердіӊ ауыл шаруашылық мақсатына 
уақытша ауысуы фактісі оларды ауыл шаруа-
шылық мақсатындағы жерлердіӊ құрамы деуге 
болмайды деген (Хаджиев, 2005).

Біздіӊ ойымызша, әр алуан санаттағы 
жер лерді ауыл шаруашылық мақсаттарына 
пайда лануға беру, оларды ауыл шаруашылық 
мақсатындағы жерлердіӊ құрамына енгізуге 
болады, осы жерлерді пайдалану жǝне қорғау 
мерзімдерін ұзартуға негіз болмайды. Мысалы, 
орман қоры жерлерін пайдалану тǝртібі мен шарт-
тары орман кодексімен егжей-тегжейлі реттел-
ген. Ауыл шаруашылық жерлерін арнайы қорғау 
нормалары оларға қолданылмайды. Сондықтан 
да ауыл шаруашылығы мақсаттары үшін 
уақытша пайдаланылатын ауыл шаруашылық 
емес санаттардағы жерлерді ауыл шаруашылық 
мақсатындағы жерлердіӊ құрамына енгізуге жол 
берілмейді.

Қазақстан Республикасыныӊ Жер кодексіне 
05.04.2018 ж., 05.04.2018 ж., ҚР Жер кодексіне 
жер қатынастарын одан ǝрі ретке келтіруде, 
жер пайдаланушылардыӊ ауыл шаруашылық 
жерлерін жалға беру институтын жетілдіруде, 
жер учаскелеріне құқық беру рǝсімдерініӊ 
ашықтығын қамтуда шаруалар мен фермер-

лер, шаруа қожалықтары жерді ұтымды пай-
далану мониторингініӊ тиімділігін арттыруға 
бағытталған бірнеше аса маӊызды өзгерістер 
мен толықтырулар енгізілген болатын. 

Соның ішінде, Қазақстан Республикасыныӊ 
Жер кодексіне енгізілген бірқатар өзгерістерге 
сәйкес, Мемлекеттік шекарасыныӊ шекаралық 
белдеуінде орналасқан жерлерді жеке мен-
шікке жǝне уақытша пайдалануға беруге жол 
берілмейтіндігі заӊдық нормамен бекітіл-
ген. Сонымен қатар ҚР Мемлекеттік шекара-
сыныӊ шекаралық аймағында орналасқан 
жер учаскелері шетелдіктерге, азаматтығы 
жоқ адамдарға, шетелдіктерге не болмаса 
азамат тығы жоқ адамдарға тұрмысқа шыққан 
Қазақстан Республикасыныӊ азаматтары-
на, сондай-ақ шетелдік заӊды жǝне заӊды 
тұлғаларға пайдалануға немесе жеке меншікке 
беруге жол берілмейді. Неке (ерлі-зайыпты-
лық) Қазақстан Республикасыныӊ азаматта-
рымен шетелдіктермен немесе азаматтығы 
жоқ адамдармен жасасқан кезде, Қазақстан 
Республикасыныӊ Мемлекеттік шекарасыныӊ 
шекаралық аймағында жǝне шекара белдеуінде 
орналасқан жер учаскелеріне меншік құқығы 
қайта тіркелуге немесе иеліктен шығарылуға 
жатады (Жер кодексі, 2003).

Ауыл шаруашылық мақсатына арналған 
жерлерді жалға беру институтын жетілдіруде 
ауыл шаруашылық жерлерін конкурстық негізде 
беру тǝртібін егжей-тегжейлі сипаттайтын 
нормалар енгізілді. Сондай-ақ, ҚР-дыӊ азама-
ты шаруа (фермер) қожалығын жүргізу үшін 
жǝне ауыл шаруашылық өндірісін жүргізуде 
Қазақстан Республикасыныӊ мемлекеттік емес 
заӊды тұлғасы ұстай алатын ауыл шаруашылығы 
мақсатындағы жер учаскелерініӊ шекті (макси-
малды) мөлшерін анықтау ǝдістемесі енгізілді.

Сонымен, шаруа (фермер) қожалығын 
жүргізуге арналған жерлер, ауыл шаруашылық 
өндірісіне пайдаланылмаған жағдайда, осы факті 
анықталған күннен бастап қатарынан 2 жыл 
бойы мақсатына сай пайдаланылмаса, мұндай 
жер учаскесі мǝжбүрлі түрде алынады.

Сонымен қатар, жергілікті атқарушы ор-
ганныӊ қасындағы мǝслихаттардыӊ депутаттары-
мен, қоғамдық кеӊестердіӊ, ауыл шаруашылығы 
саласындағы үкіметтік емес ұйымдардыӊ, жер-
гілікті өзін-өзі басқару органдарыныӊ, Қазақстан 
Республикасы Ұлттық кǝсіпкерлер палатасыныӊ 
өкілдері алқалы орган болып табылады, олар 
жер комиссиясыныӊ құрамында өтініштерді 
қарау жǝне жер учаскелеріне құқық беру тура-
лы пікірлерді дайындай отырып, (шаруа немесе 



57

 А. Озенбаева және т.б.

фермер қожалығына уақытша ақылы жер пай-
далану (жалдау) құқығын беру конкурсыныӊ 
жеӊімпазын анықтау туралы) жер учаскелерініӊ 
нысаналы мақсатын өзгерту жǝне су қорынан 
жерді басқа санаттағы жерлерге ауыстыру ту-
ралы экономика, ауыл шаруашылық өндірісі) 
мәселесін қарастырады.

Сонымен қатар, үкіметтік емес ұйымдар 
өкілдерініӊ саны жер комиссиясы мүшелерініӊ 
жалпы саныныӊ кем дегенде 50%-ын құрауы 
керек. Жер комиссиясыныӊ ережесін, сондай-ақ 
оныӊ құрамын жергілікті өкілді орган (мǝслихат) 
бекітеді.

Жер учаскелеріне құқық беру рǝсімдерініӊ 
ашықтығына ǝсер ететін маӊызды жаӊалықтың 
бірі жер комиссиясыныӊ отырысын аудио дыбы-
сты, видео бейнені қолдана отырып, оған мүдделі 
тұлғалар қол жеткізе отырып, міндетті түрде 
белгілеу болады. Сондай-ақ, жоғарыда аталған 
заӊдардыӊ нормаларында жер учаскелеріне 
құқықтарды тіркеу бойынша құжаттаманы 
ресімдеу тǝртібі мен мерзімдері, сонымен қатар 
жауапты уǝкілетті органдар нақтыланады.

Жергілікті атқарушы органдар жер учаскесін 
алған тұлғалардыӊ тізімін, жер учаскесінің 
мақсаты, ауданы, орналасқан жері, құқық түрі, 
жалдау мерзімі көрсетілген, көпшілік қол жетімді 
жерлерде арнайы ақпараттық стендтерде, со-
нымен қатар облыстыӊ, республикалық маӊызы 
бар қаланыӊ, астананыӊ, ауданныӊ, облыстық 
маӊызы бар тиісті уǝкілетті органныӊ интер-
нет-ресурсында жǝне тиісті ǝкімшілік-аумақтық 
бірліктіӊ аумағында таратылатын мерзімді басы-
лымдарда ай сайын жариялау арқылы кемінде 
тоқсан сайын орналастыруға міндетті. 

2021 жылғы қаӊтардан бастап жер учаскесін 
сату немесе жер учаскесін жалдау құқығына 
арналған конкурстар (конкурстар, аукциондар) 
мемлекеттік мүлік тізілімініӊ веб-порталында 
электронды түрде өткізілетін болады.

Енді ǝлемдік тǝжірибеге келетін болсақ, 
ауыл шаруашылығына арналған жерлер мен жер 
ресурстарын пайдаланудыӊ барлық аспектілері 
жер иелері үшін де, жалға алушылар үшін де 
жан-жақты айқындайтын тиісті әр мемлекеттің 
өзінің заӊнамалық актілерімен реттелетіндігін 
көрсетеді.

Дүниежүзілік экономикалық дамыған шетел-
дерде ауыл шаруашылық жерлерін пайдалануға 
қатысты келесі негізгі қағидаттарды ұстанады: 
басты мǝселе жерге меншік нысаны емес, 
жер иелері мен жалдаушылардыӊ құқықтары 
мен міндеттері болады. Аталған жағдайда бұл 
түсініктердіӊ нақты шегін ажырата білу керек:

- жер меншік объектісі ретінде;
- жер шаруашылық объектісі ретінде. 
Капиталистік елдердіӊ көпшілігінде жерге 

жеке меншікке билік ету, пайдалану құқығын 
жоғалтып түбегейлі өзгерістерге ұшырап жатыр.

Экономикасы дамыған барлық шетелдер 
ауыл шаруашылық жерлерініӊ мақсатты пай-
даланылуды қатаӊ бақылауға алған. Өйткені 
ауыл шаруашылық өндірісіндегі жерді пайда-
лану мақсатын өзгертуге муниципалитеттіӊ 
жанындағы арнайы комиссиялардыӊ келісімімен 
ғана рұқсат етілу керек. Өз кезегінде, осы аталған 
арнайы комиссиялар ірі жер иеленушілердіӊ 
қалыптасуына жол бермеу жǝне ірі жер 
учаскелерініӊ бір адамға ғана тиесілі болуын 
шектеу мақсатында жерді сатып алу-сатумен 
байланысты қызметтерді бақылауға құқылы бо-
лып тұр. Осы аталған тармақты негізге алмау өте 
үлкен айыппұлдар төлеу жǝне жерді мәжбүрлеп 
алуға дейінгі талаптар қолданады. 

Дамыған елдерде пайда табу мақсатында 
жерді қайта сату, алыпсатарлыққа қарсы ар-
найы шаралар қолданылады. Мәселен, АҚШ 
заӊдарында ипотекалық банктерге ауыл 
шаруашылық жерлері өз балансында 3 жылдан 
астам уақыт ұстауға тыйым салады. Банктер жер 
участоктарын оӊтайлы бағамен сатуға міндетті, 
бұл ретте сатып алудыӊ басым құқығын жердіӊ 
бұрынғы иелері пайдаланады (Быстров, 2012).

Батыс елдерінде жердіӊ иесі сирек жер 
иелерініӊ 1,5-тен 5%-ға дейінгі аралықта өзгереді. 
Данияда бір жыл ішінде жер учаскесініӊ иесі 4%-
ға дейін өзгереді, ал АҚШ пен Ирландияда – 3%, 
Германия мен Бельгияда – 1,5%. Сонымен қатар, 
сол АҚШ, Канада, Франция, Германияда жǝне т.б. 
жерді сатып алу-сату мǝселелері аталған мǝселені 
үйлестіруші муниципалды комиссияныӊ ар-
найы рұқсатымен жүзеге асырылуы мүмкін. 
Тиісінше, жер учаскелерін сату нарығын арнайы 
нормативтік-құқықтық құжаттар негізделген 
тиісті мемлекеттік органдар бақылайды. Жерді 
сатып алу-сату шартын жасау кезінде жер 
учаскесініӊ бағасы мен тұтынушылық құныныӊ 
жеткілікті айырмашылығы шарт жасауға рұқсат 
беруден бас тартудыӊ негізгі себебі бола алады 
(Allen, 1999).

Мысалы, Францияныӊ Ауыл шаруашылығы 
министрлігі жыл сайын ǝр бөлімде сатылатын 
жердіӊ орташа бағасын жǝне дақылдыӊ түрін 
анықтайды. Бұл шкала кеӊестік сипатта бола-
ды жǝне сатылатын жердіӊ, сондай-ақ даулы 
жағдайлар туындаған жағдайда құқық қорғау 
органдарыныӊ бағасын анықтайды. Сонымен 
қатар, француз заӊы жердіӊ басшысы қайтыс 

болғаннан кейін, мұрагерлердіӊ біреуінде ғана 
жер бөлінбеуі үшін шаруа қожалығын алуға 
мүмкіндігі бар деп белгіленген (Weber, 2001).

Ендi АҚШ елiнiӊ ауыл шаруашылығы 
мақсатына арналған жер заӊнамаларына салы-
стырмалы талдау жасайық.

Шын мәнiнде, АҚШ-та кейбiр ауыл шаруа-
шылығы өнiмiн өсiрудi дамыту үшiн 3000 гектар 
жер берiп отырды. Соӊғы жиырма жылда 8%-
ға шаруашылық жерлерi төмендеп кеттi, 1990 
жылы 987 млн акр болса, бұл сан 2000 жылы 
943 млн-ға дейiн қысқарды, 2012 жылы 943 млн 
акрға қысқарған («New Acres of Developed Land 
in Metropolitan Areas, 1992-1997», 2000).

Жалпы АҚШ-та жер қатынастарын реттейтiн 
нормативтiк актiлердiӊ өзi федералдық және 
штаттық (мемлекеттiк) актiлерден тұрады. 
Федералдық актi жоғарғы деӊгейлi болып та-
былады, ал штаттық актi ол федералдық актiге 
негiзделiп жұмыс iстейдi. Яғни, АҚШ-тыӊ 50 
штатына тән ауыл шаруашылығы жерлерiн 
реттейтiн жеке заӊдар бар.

Қоғам мен жеке топтар ауыл шаруашылығы 
жерлерiн сақтау үшiн iс әрекетке көшу керек 
деп шештi. Ұлттық деӊгейде Конгресс ауыл 
шаруашылық мәселелерiн шешуде жаӊа заӊ 
қабылдау керeк деп шешiп, «Ауыл шаруашылығы 
жерлерiн қорғау саясаты туралы» Құрама 
Штаттарыныӊ Кодексiнiӊ 73-бөлiмiн 1981 жылы 
қабылдады. Ол 4201-4209 параграфтан тұрады. 
Бұл заӊ барлық штаттарға қолданыста бола ала-
тын, ауыл шаруашылығы өнiмiн өндiру кезiнде 
туындаған келеӊсiз жағдайлардан сақтау үшiн 
кейбiр әсерлердi азайту үшiн қабылданған бола-
тын (Meulen, 2010). 

«Ауыл шаруашылығы жерлерiн қорғау сая-
саты туралы» Құрама Штаттарыныӊ Кодекске 
сәйкес, ауыл шаруашылығы мақсатына арналған 
жерлер дегенiмiз ауыл шаруашылық өнiмдерiн 
өндiруге, жем, шөп, мал шаруашылығын 
және өзге де ауыл шаруашылығы өсімдіктерін 
өсiруде топырақ эрозиясын жасамай жылудыӊ, 
тыӊайтқыштыӊ, пестицидтердiӊ, жұмыс күшiн 
пайдалана отырып, физикалық және химиялық 
сәйкестiктiӊ дұрыс болуын айтамыз (U.S. Code 
«Farmland protection policy Act of 1981», 1981).

Жерге әр түрлі операцияларды іске асыра-
тын көбiне кiшiгiрiм фермерлер бар. Осы шағын 
фермерлер жердiӊ азғантай ғана бөлігімен айна-
лысады. АҚШ-та фермерлiкпен айналысу негізгі 
азық-түліктің қайнар көзі болып тұр. Мысалы, 
АҚШ-та ауыл шаруашылық өнiмiнiӊ 69 мыӊын 
iрi фермерлер өндіредi, ал кiшi фермерлер 
1,5 %-ын өндiредi (Allen & Elliot, 1988). 

Фермер жердi иелену және жалға ала оты-
рып, онда ауыл шаруашылығымен айналысатын 
шаруа фермер – кәсiпкер ретінде танылады. 

АҚШ-та ХХ басынан бастап фермерлердiӊ 
ауыл шаруашылық кооперативi жұмыс iстей 
бастады. 1926 жылы кооператив туралы заӊы 
қабылданып фермерлiк кооперативтерге мем-
лекет тарапынан қолдау көрсетiп және кеӊес 
бердi. Ал бұл кооперативтер ауыл шаруашылық 
өнiмдердi өткiзумен, дайындаумен және тасы-
малдаумен айналысады. 

Олар ауыл шаруашылық шикi өнімдерін 
өткiзуге жiбередi, көбiне фермерлермен келiсiп 
тауарларды көп көлемде сатып алады, көбiне 
кооперативтер азықтарды жекелеп өткiзудi 
көздейдi. АҚШ фермерлерi өткiзу кооперативтерi 
ғана емес, олар өнiмдер мен қызметтердi 
жабдықтаумен де айналыса алады. Оныӊ iшiне 
дәндер, химикаттар, ветеринарлық заттар, жем-
дер, жем дайындайтын құрылғылар, құралдар 
мен техникаларды жөндеу, бөлшектердi жеткiзу 
жатады (Rathbone, 1997). 

К.Р. Келлидiӊ ойынша, америка кооператив-
терiнiӊ мақсатына – жөндеу мен өндiрудiӊ кө-
лемiнiӊ ұлғаюына байланысты ұйымға қаты-
сушылардыӊ кiрiсiнiӊ өсуi, кооперативтi қызмет 
түрлерiнiӊ керектiсiн дамыту, керектi қызмет 
түрлерiн қамтамасыз ету болып табылады 
(Kelley, 2001)

Ауыл шаруашылығы санатындағы жерлердi 
қорғау мақсатында көптеген нормативтiк құқық-
тық актiлер қабылданған, оныӊ iшiнде еӊ маӊыз-
ды актiнiӊ бiрi ол «Ауыл шаруашылығы жерлерiн 
қорғау саясаты туралы» Құрама Штаттарыныӊ 
Кодексiнiӊ 73-бөлiмiн 1981 жылғы заӊын 
жатқызуға болады. Құрама штат тǝжiрибесiнде 
кездесетiн мǝселенiӊ бiрi ол жермен айналыса-
тын тұлғаның көп бөлiгi фермерлер болып отыр. 
Көп жағдайда азық өнiмдерiмен қамтамасыз 
ететiн фермерлер болғандықтан, оларға мемле-
кет тарапынан көптеген жеӊiлдiктер жасалған 
(Duncan, 1987). 

Фермерлердің шаруашылығы дамыған 
елдеріндегі ауыл шаруашылығы өндірісініӊ 
негізгі нысаны болып табылады. Фермерлік 
шаруашылықтыӊ иесі, яғни фермердіӊ жеке 
меншігінде ауыл шаруашылығы мақсатына 
арналған жерлер бар, бірақ ол аталған жерлерді 
иелену, пайдалану жǝне билік ету құқықтары 
шектелген болады. Себебі, оныӊ меншігінде тек 
қана ауыл шаруашылығы өндірісін іске асыра-
тын топырақтыӊ құнарлы қабаты ғана пайда-
ланады. Фермердіӊ жер учаскесіндегі жер асты 
қойнаулары, су, орман, атмосфералық ауа жǝне 

басқа да объектілер елдіӊ ұлттық байлығына 
жатады. Тиісінше, жер иесі бұл игілікті өз 
шаруашылығына қажет болғанда тек мемлекеттіӊ 
рұқсатымен жǝне қатаӊ бақылауымен ғана пай-
далануы мүмкін (Kaskeeva, 2013).

Әлемніӊ барлық елдерінде байқалып 
отырған, атап айтқанда, жұмыскерлердіӊ басым 
бөлігі аграрлық өндірістіӊ тікелей иелері, яғни 
акционерлік жǝне ұжымдық кǝсіпорындардыӊ 
ортақ иеленушілері болып табылатын жал-
пы үрдіске назар аудару керек. Мұндай үрдіс 
оны өз бетінше пайдаланатындарға тиесілі 
жер учаскелерініӊ артуына алып келеді. Жерді 
пайдалану мақсаты мен ауыл шаруашы лығы 
өнімдерін өндіру ерекшелігіне жер алқап та-
рыныӊ мөлшері тǝуелді, бірақ ауыл шаруа-
шылығы кǝсіпорындарыныӊ мөлшері мен ны-
сандарына қарамастан, экономикалық жǝне 
ǝлеуметтік ерекшеліктерді ескере отырып, ауыл 
шаруашылығы өндірісін дамытуға ұтымды 
тǝсілдерді, нарықтық қатынастарды дамыту 
жағдайында ауыл шаруашылығы өнімдерін 
өндіру тиімділігін арттыруға ықпал етеді.

Қорытынды 

Қазіргі таңдағы жаһандану мен интеграция-
лық процестердің күшеюінде ǝлемдік жағдайды 
ескере отырып, мемлекеттіӊ ауыл шаруашылығы 
өндірісін дамытудағы рөлі, оның ішінде ауыл 
шаруашылығы өндірушілерді мемлекеттік 
қолдау бірнеше есеге өсті. Бұндай қолдау кез 
келген ауыл шаруашылығы өндірісіне аса қажет, 
өйткені ол бір жағынан шығыны жоғары бола-
ды, ал екінші жағынан бұл сала халық үшін 

маӊызды болып табылады. Бірақ біз ауыл 
шаруашылық өндірісін ынталандыру, оны да-
мыту үшін негіздемелік жағдайлар жасау, тиімді 
нормативтік-құқықтық жүйені қалыптастыру ту-
ралы айтып отырмыз.

Қазақстанда жер қатынастарын қайта құруды 
іске асырудыӊ тиімді тетігін құру мақсатында 
жер реформасын басқару жǝне жүргізу үшін 
мемлекеттік органдар жүйесі құрылды, өйткені 
жер жǝне жер қатынастары туралы құқықтық 
актілер мен нормативтік нұсқаулықтарды ǝзірлеу 
қажет болды. Жер қатынастарын дамыту үшін 
нор мативтік-құқықтық жүйені құру Үкімет, оныӊ 
орталық жǝне жергілікті құрылымдары тара-
пынан құрылған мемлекеттік басқару субъек-
тілерініӊ нақты функциялары бар жер ресурс-
тарын басқарудыӊ арнайы жүйесін құруды қажет 
етеді.

Еӊ қызу пікірталас ауыл шаруашылық 
жерлердіӊ айналымын реттеу мǝселесіне бай-
ланысты болды. Сондай-ақ, ауыл шаруашылық 
ұйымдарыныӊ, шаруа қожалықтарыныӊ, аза-
маттар мен шетелдіктердіӊ жер учаскесіне де-
ген құқығын неғұрлым толық жүзеге асыруын 
қамтамасыз етуде осы жерлермен мǝмілелер 
жасау үшін ысыраптау, мақсатсыз пайдала-
ну, қайта бөлу, басқа санаттарға ауыстыру 
мүмкіндігін болдырмайтын жағдайлар жасау. 
Ауыл шаруа шылық жерлері айналымыныӊ 
реттелмеуі ауыл шаруашылық жерлерін пай-
далануды неғұрлым егжей-тегжей зерттеген 
арнайы заӊды жǝне жер айналымын шектеу 
ерекшеліктерін мемлекеттік реттеу туралы ар-
найы нормативтік құқықтық актіні жариялау-
ды қажет етеді. 

